
GOUVÈNÈ HOCHUL ANONSE 1.2 MILYON DOLA POU EDE SEKIRIZE YON KAY 
PÈMANAN POU PWOJÈ WILD NAN EAST VILLAGE MANHATTAN LAN  

  
Finansman Eta a pèmèt Pwojè Wild fè akizisyon Teyat 195 East 3rd Street la, 

prezève yon espas kiltirèl vital pou atis endepandan, LGBTQIA+, ak BIPOC yo  
  
  

Gouvènè Kathy Hochul te anonse jodi a yon lòt 600,000 dola nan finansman Eta pou 
pèmèt Pwojè Wild (wild project) — yon òganizasyon san bi likratif, ki pwodui espektak, 
ak yon espas kominotè — achte bilding ki nan 195 East 3rd Street nan East Village 
Manhattan, ki te loje teyat 89 plas òganizasyon an depi fondasyon li an 2007. 
Envestisman sa a pral ede garanti estabilite alontèm pou yon òganizasyon atistik 
endepandan vital, prezève espas kiltirèl abòdab pou atis LGBTQIA+, BIPOC k ap 
emèje, ak atis lokal yo. Finansman yo anonse jodi a pote sipò total Eta a pou akizisyon 
Pwojè Wild la a 1.2 milyon dola, sa ki ajoute sou efò Gouvènè Hochul pou ranfòse sektè 
atizay ak kilti òganizasyon san bi likratif Nouyòk la epi envesti nan yon enfrastrikti 
kominotè solid.  
  
"Lespri kreyatif Nouyòk la depann de espas kote atis yo rasanble, fè eksperyans, epi 
pataje travay yo", Gouvènè Hochul te deklare. "Mwen fyè dèske Eta a te kapab ede 
pwojè Wild la jwenn kay pèmanan li nan East Village la — yon kote ki te nouri anpil atis 
epi ki te sipòte yon kominote kiltirèl vibran ak divèsifye. Lè nou envesti nan òganizasyon 
tankou pwojè Wild, nou ranfòse ekonomi kreyatif nou an epi nou prezève espas kiltirèl 
ki fè Nouyòk vrèman inik."  
  
Sipò sa a reflete angajman pi laj Gouvènè Hochul pou soutni enfrastrikti kiltirèl ak 
kominotè Nouyòk la. Espas pèfòmans abòdab yo esansyèl pou ankouraje talan lokal yo, 
ranfòse idantite katye a, epi asire ke atis tout orijin gen opòtinite pou kreye, kolabore, 
epi pwospere. Sekirize kay alontèm pwojè Wild la ranfòse wòl istorik East Village kòm 
yon sant pou ekspresyon atistik endepandan.  
  
Envestisman Eta a gen ladan l 1.1 milyon dola ke Otorite Dòtwa Eta Nouyòk (Dormitory 
Authority of the State of New York, DASNY) administre ak yon sibvansyon kapital 
100,000 dola ki soti nan Empire State Development, ke Konsèy Devlopman Ekonomik 
Rejyonal Vil Nouyòk (New York City Regional Economic Development Council, 
NYCREDC) rekòmande pou sipòte akizisyon an.  

Prezidan ak Direktè Egzekitif Jeneral Otorite Dòtwa Eta Nouyòk la, Robert J. 
Rodriguez, te deklare, "DASNY fyè pou l administre envestisman Eta sa a ki prezève 
youn nan espas kiltirèl ki pi dinamik e enklizif nan Vil Nouyòk. Gras a sipò Gouvènè 
Hochul la, Pwojè Wild la kounye a gen estabilite alontèm li bezwen pou kontinye 
ankouraje atis endepandan yo, ankouraje angajman kominotè a, epi kontribye nan 
fabrik kreyatif East Village la." 
 
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Lè nou jwenn yon kay pèmanan pou Pwojè Wild la, sa asire 
ke youn nan òganizasyon atistik ki pi inovan e enklizif nan Nouyòk ka kontinye 
ankouraje vwa k ap emèje yo epi ranfòse ekosistèm kreyatif East Village la. 
Envestisman sa a reflete angajman Nouyòk pou prezève espas kiltirèl abòdab ki 
ankouraje dinamik katye yo, sipòte talan lokal yo, epi kontribye nan vitalite ekonomik vil 
la an jeneral."  
  
Ko-Prezidan Konsèy Devlopman Ekonomik Rejyonal nan Vil Nouyòk Félix V. 
Matos Rodríguez, Rektè City University of New York ak William D. Rahm, Direktè 
Egzekitif Jeneral Everview Partners, te deklare, "Espas kreyatif tankou Pwojè Wild fè 
plis pase sipòte atis yo — yo nouri vitalite katye a, atire vizitè yo, epi kontribye nan yon 
ekonomi lokal solid ak enklizif. NYCREDC fyè pou sipòte pwojè sa a, ki pral kenbe East 
Village yon kay akeyan pou atizay endepandan epi prezève kalite byen kominotè ki fè 
Vil Nouyòk pwospere."  
  
Direktè Atistik Pwodiksyon Pwojè Wild, Ana Mari de Quesada, ak Direktè 
Pwodiksyon Tom Escovar, te deklare, "Apre yon vwayaj long e souvan difisil, nou 
kontan anpil pou nou te asire avni Pwojè Wild ak acha kay nou renmen anpil la sou 
East 3rd Street. Etap enpòtan sa a reflete plizyè ane detèminasyon ak fòs kolektif atis 
nou yo, sipòtè nou yo ak kominote a. Nou fyè pou nou prezève espas kreyatif sa a pou 
jenerasyon inovatè kiltirèl Nouyòk k ap vini yo."  
  
Ansyen Reprezantant Carolyn Maloney, te deklare, "Mwen fyè anpil dèske mwen te 
akòde 1 milyon dola nan finansman federal pou pèmèt achte yon kay pèmanan pou 
bilding kominotè Pwojè Wild la nan 195 East 3rd Street. Envestisman sa a pral pèmèt 
atis ak òganizasyon yo kontinye travay enpòtan yo a, kreye opòtinite pou jenerasyon 
kap vini yo epi anrichi kominote atistik nou an plis toujou."  
  
Senatè Kirsten Gillibrand te deklare, "Atizay ak kilti se eleman vital motè ekonomik Vil 
Nouyòk. Espas teyat tankou Pwojè Wild kite kreyativite devlope, epi mwen kontan anpil 
ke yo pral byento kapab gen yon nouvo bilding pèmanan sou East 3rd Street. Mwen 
felisite Gouvènè Hochul pou angajman li anvè kominote atistik la, epi mwen pa ka tann 
pou m wè tout sa Pwojè Wild sa a pral akonpli nan nouvo kay yo a."  
  
Reprezantan Dan Goldman, te deklare, "Pwojè Wild te yon liy sovtaj pou atis 
endepandan, LGBTQIA+, BIPOC, ak East Village pandan prèske de deseni. Mwen te 
fyè pou m te sipòte efò yo pou jwenn kay pèmanan sa a, ki asire ke kominote kreyatif yo 
a pa sèlman ap siviv, men ap pwospere pandan plizyè ane k ap vini yo. Mwen felisite 



Gouvènè Hochul paske li rekonèt enpòtans pou pwoteje espas kiltirèl abòdab nan katye 
tankou pa nou an, kote atizay ak aktivis te toujou ale men nan men. Envestisman sa a 
prezève yon poto mitan idantite East Village la epi li garanti ke pwochen jenerasyon atis 
Nouyòk avangadis yo gen yon vrè kay."  
  
Senatè Eta a Brian Kavanagh te deklare, "Antanke youn nan premye moun ki te 
sipòte pwojè sa a, mwen fyè dèske mwen te jwenn yon sibvansyon inisyal 500,000 dola 
nan premye etap kanpay kapital sa a, epi mwen kontan anpil dèske nou kapab anonse 
jodi a yon pake konplè sipò finansye ki pral pèmèt Pwojè Wild la jwenn bilding sa a kòm 
kay pèmanan li. Pandan plizyè ane, pwojè Wild la te bay yon espas enklizif pou atis tout 
orijin pou kreye, kolabore, epi enspire – epi li se yon pati enpòtan nan efò nou yo pou 
prezève ak amelyore espas kreyatif ak atistik atravè Vil la. Avèk acha sa a, mwen sèten 
ke lespri ak misyon Pwojè Wild la ap kontinye pwospere pou jenerasyon k ap vini yo."  
  
Manm Asanble Harvey Epstein te deklare, "Pwojè Wild la te yon pati nan sant atistik 
kominote nou an depi lontan. Mwen fyè pou m sipòte Pwojè Wild la nan ankouraje yon 
gwoup divès atis lokal endepandan epi nan fè pwomosyon ekite ak dirabilite nan domèn 
atistik la, epi mwen felisite yo paske yo jwenn yon kay pèmanan nan katye nou an."  
  
Manm Asanble Grace Lee te deklare, "Pwojè Wild la jwe yon wòl esansyèl nan nouri 
pwochen jenerasyon atis nan Vil Nouyòk yo, epi yon nouvo kay pèmanan vle di travay 
kreyatif yo ka pwospere. Gras a envestisman sa a Gouvènè a, Pwojè Wild la ap 
kontinye ankouraje atis yo pou jenerasyon k ap vini yo."  
  
Fondatè Plot Real Estate Advisory, Paul Leibowitz, te deklare, "Se bèl bagay pou m 
te konseye Pwojè Wild sou acha a. Òganizasyon atistik sa a ki byen devlope merite yon 
kay pèmanan nan East Village la, epi li enkwayab ke li vin tounen yon reyalite kounye 
a."  
  
Randi Berry, Direktè Egzekitif IndieSpace la, te deklare, "Nou kontan anpil ke Pwojè 
Wild te jwenn lajan pou achte lokal endepandan yo a nan East Village la. Ti lokal sa yo 
se resous presye ki toujou an danje akòz pri k ap monte ak mank abòdabilite."  
  
Anne del Castillo, Konseyè Prensipal pou Politik nan Depatman Afè Kiltirèl 
(Department of Cultural Affairs) NYC Create in Place, te deklare, "Lè nou jwenn yon 
kote pèmanan pou pwojè Wild la, sa asire ke yon espas dedye a vwa k ap emèje yo, 
atis LGBTQIA+, fanm, ak kreyatè BIPOC yo ap rete yon pati nan tisi kiltirèl Vil Nouyòk la 
pou plizyè ane k ap vini yo."  
  
Direktè Egzekitif Kowalisyon Kominotè East Village la, Laura Sewell, te deklare, 
"Kowalisyon Kominotè East Village la selebre acha kay Pwojè Wild la ke yo t ap tann 
depi lontan. Pwojè Wild te sèvi kòm yon poto mitan nan blòk sa a depi lontan, li ranfòse 
kominote a epi li kreye opòtinite pou atis yo."  
  
Konsènan Pwojè Wild la  



Pwojè Wild se yon pwodiktè ak yon espas pou espektak san bi likratif ki sipòte atis 
teyat, fim, mizik, atizay vizyèl ak atis pawòl pale nan Vil Nouyòk. Depi 2007, Pwojè Wild 
te akeyi plis pase 55,000 vizitè, li te sipòte plis pase 12,000 atis, epi li te bay yon kay 
pou kreyatè LGBTQIA+ ak BIPOC ansanm ak atis lokal nan East Village. Teyat 89 plas 
la, ki respekte anviwònman an epi ki konfòm ak règleman ADA a, gen sistèm pano solè, 
yon jaden sou do kay la, sistèm ki efikas anpil, ak materyèl dirab. Pwojè Wild la rete 
youn nan kèk espas espektak nan Vil Nouyòk ki dirije pa yon fanm koulè.  

  
###  

  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 
 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7Cebff7c2dd60c4e0e6d3508de2924aa73%7Cf46cb8ea79004d108ceb80e8c1c81ee7%7C0%7C0%7C638993434623285493%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Lwgl4cDhttR4OLp7w%2F%2B%2FXoLWTZuEXY3ZueI%2FFypFtCA%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7Cebff7c2dd60c4e0e6d3508de2924aa73%7Cf46cb8ea79004d108ceb80e8c1c81ee7%7C0%7C0%7C638993434623300726%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=oan08BfVOfzzzBuC2ln5DM8weC%2FD4UE7pli10WCeYHw%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES2E88AD3521B3373A85258D490060701000000000000000000000000000000000&data=05%7C02%7CRicardo.Pelaez%40otda.ny.gov%7Cebff7c2dd60c4e0e6d3508de2924aa73%7Cf46cb8ea79004d108ceb80e8c1c81ee7%7C0%7C0%7C638993434623315367%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=powL%2FduFQS7zpQHM%2FoUH8FwM8FW1y7QShjUeWiHzbK8%3D&reserved=0

